
ABSTRAK 

Tujuan kajian ini ialah mengkaji kepelbagaian anuran dan hubungkait dengan parameter 

fizikal habitat terrestrial. Kajian ini telah dijalankan di Trail 4 dan Trail Crocker di Ulu

Kimanis, Taman Banjaran Crocker. Metod "Opportunistic examination" dan "pitfall 

traps" digunakan untuk pensampelan. Sembilan spesies anuran telah didapatkan dalam 

kajian ini dan jumlah spesimen yang didapatkan adalah sebanyak empat puluh satu ekor 

anuran. Spesies-spesies anuran yang terdapat adalah tergolong dalam tiga famili, iaitu 

Bufonidae, Megophryidae dan Ranidae. Famili Ranidae (67%) telah menguasai kawasan 

kajian ini kerana ia merangkumi paling banyak spesies anuran yang didapatkan dalam 

kajian ini, iaitu sebanyak enam spesies. Limnonectes kuhlii adalah spesies yang paling 

banyak individu ditangkapkan (20 individu). Nilai indeks kepelbagaian anuran terestrial 

secara keseluruhan di kawasan kajian ialah 1.4447. Di antara ketiga-tiga parameter fizikal, 

terdapat hanya suhu persekitaran mempunyai hubungan yang signifikan dengan bilangan 

individu anuran, pekali kolerasinya ialah 0.709. pH dan kelembapan persekitaran dalam 

kajian ini tidak menunjukkan hubungan yang signifikan dengan bilangan individu anuran. 

ABSTRACT 

The main goal of this study was to examine the diversity of anuran and the relationship 

with the physical parameter terrestrial habitats. This study was conducted at Trail 4 and 

Trail Crocker in Ulu-Kimanis, Crocker Range Park. "Opportunistic examination" method 

and "pitfall traps" method are used for sampling. Nine species of anuran were getting in 

this study and the total of specimen that was collected is forty one. The obtained species 

were belonging to the family of Bufonidae, Megophryidae and Ranidae. The family of 

Ranidae (67%) dominated the area because it includes most of the anuran species that are 

getting in this study, there are six species. Limnonectes kuhlii being the most individual 

were captured (20 individuals). The overall Diversity Index of terrestrial anuran in study 

area is 1.4447. Only temperature has significance relationship with the number of 

individuals anuran among the three physical parameters, the correlation coefficient is 

0.709. pH and humidity does not show significance relationship with the number of 

individuals anuran in this study. 

BABI 

PENDAHULUAN 

1.1 Anuran 

Amphibia ialah haiwan yang dapat hidup di dua alarn yang berbeza iaitu di air dan di 

daratan. Dalam bahasa Yunani, amphi bererti dua dan bios bererti alamo Anura 

merupakan salah satu Order dalam Kelas Amphibia. Nama Anura bermaksud tidak 

mempunyai ekor (A bererti tiada dan uro bererti ekor). Nama lain bagi order ini ialah 

Salientia (Roberts et al., 2006). Katak dan kodok merupakan ahli dalam order ini. 

1.2 Hubungkait parameter flZikal dengan anuran 

Faktor-faktor fizikal termasuk: faktor iklim (cahaya, suhu, kelembapan atmosfera dan 

angin.); faktor topografi yang berpunca daripada keadaan-keadaan permukaan bumi 

seperti kecerunan, altitud dan aspek tanah serta faktor edafi (tanah) seperti kandungan air, 

keadaan nutrien, tekstur, ketelapan, keasidan dan kealkalian tanah. 

Faktor-faktor fizikal memainkan peranan yang penting sebagai pengehad dalam 

menentukan jenis organisma yang dapat terns hidup dalam sesuatu habitat. Sesuatu jenis 

organisma yang dapat terns hidup dan bermandiri dalam habitat sesuatu ekosistem 

berkemungkinan besar mempunyai ciri-ciri penyesuaian dan julat toleransi yang luas 

terhadap faktor-faktor abiotik tersebut. 

Sesuatu spesies mungkin mempunyai julat toleransi yang luas terhadap beberapa 

faktor dan julat toleransi yang sempit terhadap faktor yang lain (Miller, 2005). 

Kebanyakan organisma mempunyai julat toleransi yang paling sempit semasa juvenil atau 

pada peringkat pembiakan (Miller, 2005). Spesies yang mempunyai julat toleransi yang 

luas boleh hidup di pelbagai habitat dan keadaan yang berheza. 

1.3 Taman Banjaran Crocker 

Taman Banjaran Crocker terletak di barat laut Borneo di latitud 5°07'- 5°06' N dan 

longitud 115°50'- 116°28' E. Taman Banjaran Crocker adalah taman yang terbesar 

dipelihara di negeri Sabah, Malaysia (Das, 2006). Taman Banjaran Crocker meliputi 

tanah kawasan sebanyak 139,919 ha. Taman Banjaran Crocker adalah sepanjang 75 km 

dan lebar 15 km dari timur laut ke tenggara (Kusano, 2002). 

Banjaran Crocker merupakan tulang belakang kepada bukit-bukau yang 

menghijau. Banjaran ini bermula dari puncak granit Gunung Kinabalu merentang ke 

kawasan pantai barat Sabah hinggalah ke hutan tanah paya bersempadan dengan Sarawak. 

Taman ini merangkumi lapan daerah iaitu Ranau, Tuaran, Penampang, Tambunan, Papar, 

Keningau, Beaufort dan Tenom. 

Taman Banjaran Crocker diwartakan pada tabun 1984 adalah bertujuan untuk 

menanggung sumber air yang berkualiti kepada hampir 200,000 penduduk di kawasan 

Pantai Barat dan tempat pedalaman Sabah (Gopir et aI., 2001). Taman ini merupakan 

sumber air kepada 12 sungai utama yang mengalir ke Pantai Barat dan pedalaman Sabah. 

Taman Banjaran Crocker dikelinlingi oleh beratusan penduduk kampung yang berlainan 

kaum telah bergantung kepada sumber alarn sekitar di taman ini untuk mencari rezeki 

kehidupan mereka (Hall et a/., 2001). 

Taman Banjaran Crocker menerima taburan hujan 3,000 - 4,000 rom setabun.1ni 

telah menyebabkannya merupakan salah satu tempat yang menerima jumlah hujan yang 

tertinggi di Sabah. Hutan-hutan di Taman Banjaran Crocker boleh dibahagi kepada lima 

jenis, iaitu hutan tanah tinggi, hutan tanah rendah, hutan dipterocarp, hutan. bukit 

dipterocarp dan hutan. pamah (Kusano, 2004). Hutan-hutan yang berkepelbagaian di 

Taman Banjaran Crocker menyebabkan sistem ekologi yang berkepelbagaian. Hutan-

hutan ini telah menyumbangkan pelbagai habitat untuk menampung banyak spesies 

burung, amfibia, reptilia, marnalia dan serangga. Taman Banjaran Crocker kaya dengan 

kepelbagaian anuran. 

1.4 Matlamat 

Kajian ini bermatlamat untuk mengkaji kepelbagaian anuran dan hubungkaitnya dengan 

parameter fizikal habitat terrestrial di Taman Banjaran Crocker. Kajian tentang ekologi 

anuran dari segi faktor fizikal di Taman Banjaran Crocker adalah kurang dijalankan 

sebelum ini, jadi maklumat tentang pengaruh faktor fizikal terhadap anuran adalah kurang. 

Maklumat kajian ini adalah penting untuk mengetahui kepentingan perubahan ekosistem 

dari segi faktor fizikal terhadap hidupan anuran. Perubahan ekosistem akan menyebabkan 

gangguan hidupan anuran. 

1.4.1 Objektif: 

i. Mengkaji kepelbagaian anuran terrestrial di Taman Banjaran Crocker, 

ii. Mengkaji parameter fizikal habitat terrestrial anuran di Taman Banjaran Crocker. 

BAB2 

ULASANPERPUSTAKAAN 

2.1 Taksonomi anuran 

Anura merupakan salah satu Order dalam Kelas Amphibia. Terdapat 5,743 spesies anuran 

di dunia tergolong dalam 29 famili. Di Borneo terdapat sekrang-kurangnya 153 spesies 

anuran tergolong dalam enam famili iaitu Bombinatoridae, Bufonidae (kodok), 

Megophryidae, Microhylidae, Ranidae dan Rhacophoridae (Inger & Stuebing, 2005). Di 

Sabah, anuran yang tergolong dalam lima famili, iaitu Bufonidae (kodok), Megophryidae, 

Microhylidae, Ranidae dan Rhacophoridae. Di Taman Banjaran Crocker terdapat 68 

spesies katak (Kueh et aI., 2004). 

2.1.1 Bufonidae 

Ahli dari famili ini hidup di seluruh dunia kecuali Antartika. Mereka bukan muncul 

semula jadi di Australia, mereka dibawa oleh manusia ke Australia dan boleh terus hidup 

dalam keadaan yang baik di Australia (Mertz & Allen, 2005). Anuran dari famili ini boleh 

hidup di kawasan yang sangat panas seperti tropika dan kawasan yang sejuk mempunyai 

musim dingin. Bufonidae tidak hidup di utara jauh Amerika dan utara jauh Asia, tetapi 

sebahagian daripada mereka boleh hidup dalam keadaan yang baik di gunung tinggi yang 

dilitupi salji pada 5000 m paras laut. Kebanyakan Bufonidae adalah terrestrial, hanya 

segelintir hidup di atas pokok atau di dalarn air sungai. Taburan bagi arboreal kodok 

adalah di Borneo, Sumatra, Penisular Malaysia dan Thailand (Mertz & Allen, 2005). 

eiri-eiri bagi Bufonidae ialah hanya mempunyai tujuh tulang belakang manakala 

katak lain biasanya mempunyai lapan tulang, tulang di kaki depan dan kaki belakang 

adalah kurang berbanding dengan katak lain dan jari kakinya adalah lebih pendek (Mertz 

& Allen, 2005). Selain itu, Bufonidae tidak mempunyai gigi di atas rahang dan kulitnya 

bergerotu. Organ Bidder boleh dijumpai dalam badan Bufonidae jantan, organ ini 

berkambang daripada gonad. 

2.1.2 Megophryidae 

Taburan bagi famili ini boleh didapati di Asia Tenggara dan Indonesia (Mertz & Allen, 

2005). Megophryidae gemar hidup di hutan tanah yang dilitupi oleh banyak lapisan daun. 

Megophryidae akan berpindah ke sungai yang jenih dan besih, biasanya aliran air yang 

perlahan untuk pengawanan. Sebahagian ahli famili ini mempunyai tanduk di atas 

kelopak mata seperti Megophrys nasuta. Tanduk ini ialah unjuran kulit yang mengeras di 

sebelah atas mata katak serta di sebelah atas muneungnya. 

2.1.3 Mierohylidae 

Famili ini bertabur luas di kawasan tropika dan hanya segelintir spesies yang hidup di 

kawasan temperate (Inger & Stuebing, 2005). Kebanyakan spesies katak mulut sempit ini 

mempunyai dua atau riga zigzag di atas "palate" dan tulang di bahu dan dada adalah labih 

keeil berbanding dengan katak dari famili lain (Mertz & Allen, 2005). 

2.1.4 Ranidae 

Anuran dari famili ini bertabur luas di semua benua besar seperti Amerika Utara, Tengah 

dan Selatan, Eropah, Asia, Afrika dan Australia (Mertz & Allen, 2005). Ranidae juga 

boleh dijumpai di sebahagian pulau. Dalam banyak spesies, saiz badan bentina adalah 

lebih besar daripada jantan, tetapi jantan mempunyai kaki belakang yang lebih panjang 

dan kaki depan yang labih tebal untuk memegang bentina semasa mengawan. Ranidae 

mempunyai kulit yang liein dan badan yang leper dan kaki yang berselaput. 

2.1.5 Rhaeophoridae 

Famili ini bertabur luas di Asia Tenggara seperti di Selatan India, Sri Langka, China, 

Japan, Taiwan, Philippines, Vietnam, Cambodia dan Indonesia Selain itu, anuran dari 

famili ini juga boleh dijumpai di Afrika dan Madagascar (Mertz & Allen, 2005). Anuran 

dari famili ini hampir semua hidup di kawasan belukar dan atas pokok. Kebanyakan 

spesies membiak di "standing water" (Inger & Stuebing, 2005). 

eiri-eiri penting bagi famili ini ialah hujung jari tangan dan kaki belakang 

berkambang untuk membentuk ''pad'' pelakat yang digunakan untuk memanjat pokok dan 

daun. Sebahagian spesies dari famili ini mempunyai selaput yang penuh diantara semua 

jarinya, anuran ini dikatakan boleh terbang atau melayang. 

2.2 Morfologi anuran 

Katak dan kodok tergolong dalam kelompok amfibia. Anuran boleh dibezakan dengan 

ahli amfibia lain dengan berdasarkan sifat-sifat berikut: (1) tidak mempunyai ekor (2) 

mempunyai badan yang pendek dan gemuk (3) kaki depan adalah lebih pendek daripada 

kaki belakang (4) mata yang menonjol (5) mulut yang luas (6) kulit tidak bersisik, 

berbulu dan bereangkerang dan (7) lidah yang berisi dan elastik (Inger & Stuebing, 2005). 

Anuran tiada leher-badan berbentuk larus. Lubang hidung berada di atas air 

semasa berenang dan ditutup semasa menyelam. Mata katak terletak di atas kepala untuk 

memberikan satu julat pandangan yang lebih luas. Matanya dikelilingi oleh kelopak mata 

di atas dan di bawah dan kelopak mata ketiga adalah lutsinar, iaitu membran kelip yang 

ditarik untuk menutupi mata apabila berada di dalam air. 

Tangan anuran tidak banyak digunakan terutama bagi anuran yang hidup di 

daratan. Tangan anuran pokok adalah lebih berkembang kerana digunakan untuk 

memegang ranting atau dahan pokok. Anuran yang hidup di pokok atau tumbuhan renik, 

hujung jari kaki dan jari tangannya akan mengembang menjadi pad untuk melekap. Kaki 

depan anuran adalah pendek dan tegap, mempunyai empat jari, ini adalah disesuaikan 

untuk menyerap hentakan mendarat selepas melompat dan juga untuk mengemudi semasa 

berenang. Kaki belakang yang panjang dan kuat adalah disesuaikan untuk melompat dan 

berenang. Kaki belakang mempunyai lima jari, sebahagian katak mempunyai kaki yang 

berselaput bertujuan menolak air semasa berenang. 

Mulut anuran boleh dinganga dengan luas dan bentuknya sangat lebar. Dalam 

ronnga mulut yang lebar ini terdapat lidah yang sangat panjang. Lidah ini biasanya 

melekat pada rongga dasar mulut bahagian depan dan bahagian terbesar terlipat ke 

belakang. Lidah ini adalah elastik dan boleh digulungkan di dalam rongga mulut jika 

tidak digunakan. Permukaan lidah agak berlendir dan ini adalah penting untuk 

memerangkap serangga atau haiwan keeil (Maryati, 1998). 

Kulit anuran tidak bersisik, berbulu dan bereangkerang. Kulit anuran biasanya 

licin, lembap dan telap, juga ada yang bergerutu. Kulit anuran terdiri daripada dua lapisan 

iaitu epidermis dan dermis. Lapisan epidermis mempunyai keratin, protein yang memberi 

perlindungan terhadap luka dan kehilangan air dari permukaan kulit (Roberts et al., 2006). 

Kebanyakan terrestrial anuran seperti bufonids mempunyai mendapan keratin yang 

banyak. 

Kulit dermis anuran terdapat dua jenis kelenjar iaitu kelenjar lendir yang tersebar 

di seluruh badan dan kelenjar raeun (Ensildopedi Indonesia seri Fauna, 2003). Kelenjar 

lendir di bawah jari kaki arboreal anuran mengeluarkan mukus perekat supaya anuran ini 

boleh memanjat pokok secara vertikal. Kelenjar racun akan mengeluarkan cairan seperti 

susu yang merupakan racun bagi haiwan lain apabila diserang. Anuran yang beracun 

kebanyakan berwarna menyilaukan yang merupakan peringatan kepada haiwan lain untuk 

menjauhi daripadanya. Dendrobatidae adalah famili anuran yang paling beraeun dan 

UMS 
UNIVERSITI MALAYSIA SABAH 



10 

terdapat di hutan-hutan Amerika Selatan (Ensiklopedi Indonesia seri Fauna, 2003). 

Colombian Indian menggunakan racun ini sebagai racun panah. Kumpulan Phyllobates 

adalah beracun dan paling bahaya terhadap haiwan lain, sampel racun diambil daripada 

satu spesimen Phyllobates terribilis dapat membunuh sepuluh orang (Beebee, 1996). 

2.3 Perbezaan antara katak dengan kodok 

Perbezaan antara katak dan kodok agak ketara. Kulit katak adalah licin dan basah, 

manakala kulit kodok adalah lebih kering dan berkerutu kerana dipenuhi oleh bintil. 

Tubuh badan katak. lebih kecil dan lebih panjang daripada tubuh badan kodok. Semasa 

mengeluarkan telur pula, katak mengbasilkan telur yang diletakkan secara bergerombol 

dalam lapisan bale gelatin, manakala kodok akan mengeluaran telur dalam bentuk 

bertalian dalam pita lendir. 

Kodok jantan mempunyai organ Bidder, manakala anuran jantan famili lain tidak. 

mempunyai organ ini (Mertz & Allen, 2005). Organ ini berkarnbang daripada gonad dan 

biasanya hanya boleh dijumpai dalam badan anuran betina. 

2.4 Habitat anuran 

Anuran berada di merata-rata dan biasanya boleh dijumpai di sawah padi, padang rumput 

berhampiran dengan air, dalam lopak-Iopak air, atas pokok dan selalunya berenang dalam 

kolam atau sungai. Anuran gemar dengan keadaan yang lembap, jadi mereka jarang 

dijumpai di tempat yang kering dan jauh daripada air. Selain itu, anuran melakukan 

proses mengawan pada musim hujan di kawasan yang berair. 

